
20172017年年77月月1919日日（（星期三星期三））重 􀰙 要 􀰙 新 􀰙 聞A3 ■責任編輯：陳以新 ■版面設計：耐 克

特首：修補撕裂不能妥協法治
指依法按時補選 無所謂乘人之危

反對派現時尤其關注關係到自己搶位利益
的補選問題，並大打開口牌，聲言特區政

府若將早前被DQ的「青政」游蕙禎和梁頌恆
兩人，與上周五被DQ的反對派4人因失去資格
而懸空的議席合併補選，是「乘人之危」、
「落井下石」云云。
林鄭月娥昨日表示，在補選方面，特區政府

不會做什麼特別動作，「更不會所謂『乘人之
危』、『落井下石』，總之法律規定何時要進
行補選，考慮了實在情況，我們就會安排補選
的工作。」

兩案未定讞 難言一兩次
被問及到底補選會分開或是一次過，林鄭月

娥坦言，現在說不準，因為兩個個案都仍然處
在司法程序。現時，「青症雙邪」的案件還在
法庭等候上訴是否批准，「瀆誓四丑」會否提
出上訴亦是未知之數。她說︰「所以兩邊都是
在法律的程序。我今日沒辦法可以具體說是一
次還是兩次去進行補選，但剛才我說得很清
楚，總之不會特別去從一個政治角度去做一些
動作，一定是按一向規矩來做這些補選工
作。」
訟費和立法會薪津的問題方面，林鄭月娥指

出，要收的訟費是法庭判
詞的一部分，特區政府亦
要跟進這個工作；在立法
會方面是否追討由去年10
月開始的議員薪津或營運
費用，這個是立法會的權
力，特區政府不會干預。
至於是否會修訂《議事規
則》，林鄭月娥亦表示，
這是立法會本身的權力，
政府不會介入、不會干
預。

政改二十三條
討論非其時

有人質疑特區政府會在
這個時候放一些「很具政治爭議的法案」上
立法會，林鄭月娥回應有關提問時指出，很
難有個大家共同的定義什麼是很富爭議性的
法案，但若說是香港基本法第二十三條的本
地立法工作，或重啟政改，她由選舉到現在
亦持同樣立場，「這兩個以前曾經在社會上
引起爭議的課題，都要有一個更加有利的條
件和環境，才能夠可以在社會上進行討論，

從而在立法會作決定。」
她說：「我不相信在今日，如果貿然提出
這兩方面的課題，會滿足到我剛才講的有
利、比較理性討論的環境；但是如果有些工
作我覺得沒有爭議性，我覺得是有時間性要
做，我亦不會因為『泛民』議員有這個要求
而特意扣起這個工作，因為最終都是以社會
利益為依歸。」

香港文匯報訊（記者 鄭治祖）反
對派一方面聲言法庭裁定宣誓「玩
嘢」者喪失立法會議員資格不合理，
一方面卻積極討論補選安排，以謀求
最有利自己搶位的方案，並放話不想
政府合併補選。民建聯主席李慧琼昨
日被問到立法會補選的問題，她認為
選舉管理委員會在考慮補選安排時，
應一如既往按公正及客觀原則考慮，
但亦需要考慮公帑和其他資源，是否
合理及有效運用。
李慧琼以去年2月底的立法會新界
東補選為例，她指出，當時只是選
一個議席、一個選區，但已經用了
7,000萬元公帑去安排補選。除了金
錢之外，補選亦涉及大量的人手、

學校、社區會堂等配合提供場地，
才能順利進行。因此，從資源有效
運用的角度來看，合併的補選安排
亦有其道理。

倡今年底或明年初進行
她並說，6個出缺議席對比全體70
位議員的議席，並不能算是一個小
數目，如果補選時間拖得太長的
話，將不利議會的運作，認為於本
年底至下年初進行補選，對議會的
影響會較小。被問及合併補選是否
對建制派較為有利，她指，個人不
適宜評論太多，否則會引起外界的
誤會，但會信任政府和選管會的安
排，不會考慮政治因素。

李慧琼：合併補選可慳公帑

香港文匯報訊（記者 甘瑜）法庭上周五裁定「瀆誓四丑」喪失立法會議員資格（DQ），反對派議員就以此裁決去與

特區政府討價還價，要求行政長官林鄭月娥承諾不收取被DQ者的訟費、不追回其立法會薪津、不可合併補選，才可「改

善行政立法關係」、「修補撕裂」云云。林鄭月娥昨日表示，自己上任後已展示最大的誠意去改善行政立法關係，「但

改善行政立法關係不可能在法律方面，或者法治精神方面有所妥協，所以所有有關的跟進工作都要依法辦事。」

香港文匯報訊（記者 文森）「珍惜群組」
一行十多人昨早7時30分由金鐘海富中心出
發，遊行至行政長官辦公室向特首林鄭月娥遞
交請願信，要求政府繼續入稟覆核未按規定宣
誓者的議員資格，還市民一個守法有序的議
會，獲林鄭月娥親自接收請願信。其後請願市
民又到立法會大樓向立法會主席梁君彥及立法
會議事規則委員會主席謝偉俊請願，要求盡快
修改議事規則，避免反對派拉布繼續延誤民生
議案通過。
昨晨「珍惜群組」10多人的隊伍冒雨遊行。
一行人首先由金鐘海富中心遊行至行政長官辦
公室，向特首林鄭月娥遞交請願信，並高喊
「支持政府繼續DQ其他違規議員」、「支持
釋法除政蛆」、「重整立法會 重整議事規
則」、「放虎歸山害港 養虎為患禍國」等口
號。
林鄭月娥約 9時 30分到場親自接收「珍

惜群組」請願信，又一一接收其他請願者
的信件，聽取他們的訴求。有位女長者見
到林鄭月娥後激動大哭，又向特首反映家
庭遭遇，林鄭月娥駐足與之握手及傾談數
分鐘才離開。

召集人指有人超越基本法底線
「珍惜群組」召集人李璧而表示，部分立法
會議員的言行已超越基本法底線，在公開場合
煽動對抗國家，又以搞事、拉布為榮，實際卻
並未為市民做任何實事。她指，現時可依照法
例令他們喪失議員資格，將垃圾議員踢出立法

會，還議會安寧。
退休消防員鄭先生昨日前來參與遊行，他支

持取消違規者的議員資格，讓立法會回復以往
守法、守秩、有效率的運作。他認為該些反對
派將宣誓當作鬧劇，不尊重議會及立法會議員
身份，亦不尊重市民。
鄭先生今年63歲，香港土生土長，他認為

60多年來，香港社會並未發生重大變動，但卻
被一班反對派議員搞亂。他擔心新一代年輕人
被反對派歪理誤導，將暴力、粗口、衝擊視為
解決問題的途徑。他認為議員應該守規則，
「事事政治化，鬥氣、攻擊、拉布對抗只會令
立法會愈加混亂。」
退休公務員余先生表示，市民遵法守法，作

為立法機構的立法會議員卻知法犯法，他支持

政府透過法律程序讓搞亂議會者受到應有懲
罰。他續說，反對派近日多番擾亂立法會，令
財委會被迫休會，好多民生議題不能通過。他
批評部分立法會議員以納稅人的錢達成自己的
政治目的，「賴在立法會玩嘢、嬉戲」，根本
不是認真工作。

■■退休公務員余先生退休公務員余先生

■■「「珍惜群組珍惜群組」」遊行請願遊行請願，，要求政府繼續要求政府繼續DQDQ違規議員違規議員，，
還市民一個守法有序的議會還市民一個守法有序的議會。。 香港文匯報記者文森香港文匯報記者文森 攝攝

珍惜群組促擴大DQ範圍

傻根洩私怨 狂踩「瀆誓四丑」
���&

一聽見有補選、加上又有
好事者叫主流反對派「總
辭」，上年選唔到嘅「城邦

派國師」傻根（陳云根），望到入議會逗糧
嘅曙光，即刻醒神晒，連日出「鞭屍post」
對「瀆誓四丑」同主流反對派踩多幾腳，甚
至對面臨被取消資格（DQ）嘅所謂自己人、
「熱狗」主席蟲泰（鄭松泰）亦都唔客氣，
話佢唔應該同選舉期間狙擊「熱普城」嘅
「自決派」朱凱廸一齊扑咪。不過，玩開清
算嘅佢，就俾網民質疑佢係咪連蟲泰都想清
算埋，又有人改歌寸佢如果再選「狂輸都無
時定」。

不滿蟲泰與政敵同台
話說蟲泰同朱凱廸同樣俾市民入稟挑戰議員

資格，兩個人一齊扑咪交代事件，點知傻根噚
日凌晨就喺facebook分享佢兩個扑咪嘅截圖，
仲講咗句：「站錯了。即使命運一樣，仇敵是
不會站在一起的。」傻根私怨行頭，歸根究底
都係去返上年選舉，有人影到朱凱廸助選團拉
票嗰陣，係咁嗌「一票不投『熱普城』」啫。
有網民問係咪兩個人咁啱一齊出嚟就俾記者

捉住問嘢，傻根就話蟲泰要即刻彈開，「朱凱

廸對於『熱普城』的敵對，超過『土共』。梁
頌恆、游小姐（游蕙禎）、朱凱廸是政敵，他
們被DQ，我額手稱慶。」不過，喺佢同「狗
主」黃毓民嘅爭拗當中，蟲泰企喺佢嗰邊，仲
講到聲淚俱下，家佢咁話蟲泰，莫非係黐得
「熱狗」過氣「首領」黃洋達太多，當人哋只
係一個幫過佢嘅「契弟」？
傻根噚日又將矛頭指向「四丑」之一嘅姚松

炎，話自己明明之前提出過樓契過唔過到
2047年嘅問題，但反對派就話係假議題，喺
建築、測量、規劃及園境界「自動當選」嘅姚
松炎冇出聲，「到我敗選之後，姚松炎重新高
調地提出2047的議程。」佢仲越講越扯火，
索性鬧埋成個主流反對派，話佢哋為咗打倒自
己，放棄良知同專業道德。

批姚松炎犯低級錯誤
傻根咁多動作，黐開狗主嘅「無敵神駒」仇

思達自然唔會放過抽水機會。佢話蟲泰之前仲
為傻根同「熱狗」嘅清算行動保駕護航，甚至
清到去狗主頭上都唔懸崖勒馬，仲變本加厲，
家議員資格朝不保夕，傻根就即刻清算佢，
「『熱狗』出賣毓民，轉投陳云根，看來很快
自食惡果。」神駒仲捉到傻根犯咗基本錯誤，

講錯咗姚松炎喺「建測規園」界自動當選，
「好心你查吓先×噏啦懵×！」

而佢嘅一班「益友」亦都非常勤力，早前同神
駒一齊改咗「歌神」許冠傑首《鬼馬雙星》做
《吸血雙星》，寸盡黃洋達同佢老婆陳秀慧吸
「熱狗」課金，其中一句窒傻根窒到啜核至極：
「云根如選過，狂輸都無時定。」前日仲有人唱
埋放上fb。

■香港文匯報記者 陳庭佳

■網民惡搞《老夫子》，將主角改做傻根呢
個「老瘋子」。 網上圖片

以為團結就是力量？喺
反對派被法庭裁定喪失議
員資格嗰6個人身上就未
必。反對派之前為咗選舉
明爭暗鬥鬼打鬼，不同派
系結怨甚深。不過，6個宣
誓「玩嘢」失去議員資格
嘅反對派中人，噚日一齊
開記招呼籲市民聯署，
「要求還18萬選民政治權
利」，結果就畀不同派系
網民五花八門咁鬧爆。向
來唔順眼佢哋宣誓「玩
嘢」嘅網民，就鬧佢哋咎
由自取；社民連梁國雄
（長毛）支持者就話長毛
俾班新仔連累；有人鬧
「四丑」竟然俾「青症雙
邪」黐埋嚟係人蠢冇藥
醫；有人就鬧「四丑」之
前唔幫「雙邪」，家又
要合作等，呢班人可以俾
人鬧嘅點真係多到數都數
唔晒。
多個團體噚日開記者
會，聲言反對政府「褫
奪」議員資格，要求還18

萬名選民政治權利咁喎。6個已經失
去立法會議員資格嘅人，包括「青
症雙邪」游蕙禎同梁頌恆、長毛、
「香港中箭」羅冠聰、劉小麗、姚
松炎，噚日更同場現身，鬧爆政
府。之前一度沉寂冇人理嘅「雙
邪」，噚日仲有得拎住支咪發言
。
佢哋今次出嚟嘅重點，就係叫廣
大市民聯署向政府施壓，仲話噚日
已經有2萬人聯署喎。當然仲有呻窮
啦，講吓訟費如何難以負擔。另
外，游蕙禎亦乘機話，會喺上訴問
題上同反對派溝通，「商討法律觀

點」。

不明宣誓定義 質疑智力
有關記招噚日都有喺網上直播或

流傳，雖然有佢哋嘅支持者加入鬧
爆政府，但同時亦引嚟大批網民負
評。向來唔順眼佢哋宣誓「玩嘢」
嘅網民「Cha Cha Lam」就指出︰
「20,000個簽名for（畀）邊個先？
你哋每人本身係有幾萬票選出來架
（㗎）嘛，4人共十幾萬啦！咁現在
先得2萬個簽名，三分一都無。」
「Chiupo Lini」就反問︰「十八萬
人選咗班豬出嚟，能怪誰？」「Siu
Jer」就話︰「一個智力正常嘅成年
人係會明白宣誓嘅定義係點，當然
你有權利去講任何嘢啦，但同時要
自己負責返個後果，講到底，無人
迫你去咁宣誓架（㗎）。」
就連反對派陣營支持者嘅留言都

互相指責。「Kelvin Lam」針對班
年輕人話︰「長毛真係慘，為民請
命咁多年畀班新仔拖埋落水。」
「Sam Lung」就針對「雙邪」留
言︰「人蠢冇藥醫，黐埋兩隻鬼度
做乜，方便鬼仔通風報信咩！」
「Ruby Chiu」亦話︰「好傻瓜，有
無想過嗰2個二五仔會leak out your
defense strategy（洩露你嘅辯護策
略）？」「Dickson Yun」更鬧道︰
「搵鬼上身。」
不過，亦有人針對「四丑」覺得
佢哋利用人。「Connie Tse」就話︰
「還十八萬選民的權利，但眾籌就
只係4個『DQ議員』，有着數時就
4個，有利用價值時就6個，真係好
公義哦。」「Winnie Ng」亦話︰
「之前又唔見你們聲援梁游，現在
自己做錯事，又想一起合作幫忙，
你 認 為 有 用 嗎 ？ 」 「Cha Cha
Lam 」就醒起劉小麗大把錢唔使人
幫，留言問︰「小麗老千按晒啲樓
未？」

■香港文匯報記者 甘瑜

■林鄭月娥昨日表示，上任後已展示最大的誠意去改善行政立法關係。
香港文匯報記者文森 攝

■林鄭月娥接收請願者的信件，聽取訴求。香港文匯報記者文森 攝

香港文匯報記者文森 攝

■■退休消防員鄭先生退休消防員鄭先生


